
LIMON VA UNING SHIFOBAXSH TOMONLARI 

 

Muratova Shaxnoza Shuxratovna 

Urganch Abu Ali ibn Sino nomidagi  Jamoat salomatligi texnikumi o’qituvchisi  

 

Annotatsiya: Ushbu maqolada limon mevasining o’ziga hos tomonlari, o’z navbatida 

uni yetishtirish, undan sharbat tayyorlash va uning shifobaxshligini saqlash usullari haqida 

ma’lumot berilgan. Bundan tashqari limon mevasini istemol qilish bo’yicha tavsiyalar ham 

berib o’tilgan.  

Аннотация: В этой статье представлена информация об особенностях плода 

лимона, а также о способах его выращивания, приготовления из него сока и 

сохранения его целебных свойств. Кроме того, были даны рекомендации по 

употреблению плодов лимона. 

Abstract: This article provides information on the specific aspects of the lemon fruit, 

as well as ways to grow it, make juice from it, and preserve its healing properties. In 

addition, recommendations on the consumption of lemon fruit were also given. 

Ona tabiat in’omi hisoblangan mevalarning turlari ko’p. ular inson arganizmi uchun 

zarur bo’lgan turli vitaminlarni o’zida jamlagandir. Shular qatorida limon bevasi alohida 

o’rin tutadi.  

Limon sitrus mevalar oilasiga mansub boʻlib, u Xitoyda «Li-mung» — «onalar uchun 

foydali» degan maʼnoni bildiradi. Uning asl vatani Hindistonda Himolay togʻlari boʻlib, 

keyinchalik u yerdan boshqa mamlakatlar va qitʼalarga koʻchib oʻtgan. 

Limon mevasi tarkibida galakturon kislotasi, 2-3,5% shakar, turli xil darmondorilar, 45-

83 mG% S vitamini, gesperedin boʻyoq moddasi, fitonsidlar, flavonidlar, seskviterpenlar, 

poʻstida esa 0,4-0,6% miqdorida efir moyi mavjud. Urugʻi efir moyi va limonin nomli 

achchiq moddaga, daraxtining shoxi va barglari esa 0,09-0,24% efir moyiga ega boʻladi. 

Limon daraxti poʻstlogʻi glikozid sitronitin – sitronin moddasiga boydir.  

 Xususan, limon tabiiy qon tozalovchi vosita hisoblanadi. Dunyo miqyosida mazkur 

mevadan qon bosimi ko‘tarilganda, oshqozon-ichak kasalliklarida, podagra, ateroskleroz, 

o‘pka sili, nafas yo‘llari shamollaganda, gepatit, bavosir, tana haroratini tushirishda, bod 

kasalliklarini davolashda keng foydalaniladi. Bundan tashqari miyada qon quyulib 

qolishining oldini oladi. 

    Limonning hidi asablarni tinchlantirish xususiyatiga ega bo‘lib, u nafaqat ijobiy ta’sir 

qiladi, balki xavotir hamda tushkunlik hisi bilan kurashishga ham yordam beradi. Limon 

mevalari uzoq saqlanganda va qayta ishlanganda ham tarkibidagi vitaminlarning saqlanishi 

uning qimmatli xususiyatlaridan biridir. 

    Shuni ham aytish joiz, limon mevalari va undan tayyorlangan betakror sharbatlar 

dunyo mamlakatlari aholisining odatiy oziq-ovqat mahsulotlaridan biriga aylangan. 

Ayniqsa, bugungi kunda dunyodagi pandemiya sharoitida mazkur mevaga bo‘lgan talab 

yanada oshdi. 

 Limon shamollashda eng birinchi yordamchi vazifasini o’taydi. Ammo bundan 

tashqari uning foydali xususiyatlari juda serob bo’lib, shu sababdan uni qadim zamondan 

ishlatib kelishgan. 

Limonning siqib olingan suvi: 

• rangni toza qilib, sepkilni ketkazadi; 

• teri kasalliklaridan temiratkiga surtilsa davo boʻladi; 

• koʻzning sariqligini ketkazadi; 

• gipertoniyada qon bosimini moʻtadillashtiradi; 

• gepatit (sariq kasalligi) da yordam beradi; 

• meʼdani toza qiladi. 

Limon sharbati: 

• ishtahani ochadi; 

• bezgak bilan ogʻrigan bemorlarning haroratini tushirishda yordam beradi; 

• oshqozon-ichak kasalliklarida, hazmni yaxshilash uchun ichiladi; 

• organizmda mineral tuzlarning almashinuvi buzilganida davo boʻladi; 

• angina, faringit, gripp va nafas yoʻllarining shamollashida ishlatiladi; 

• limon sharbatini uch-toʻrt qoshiq nahorda isteʼmol qilish organizmdagi oʻsmalar 

oʻsishini toʻxtatishi mumkin. 

Barglari: 

• meʼda va ichki aʼzolarini kuchli qiladi; 

• gipertoniyada; 

• qand kasalligida davo boʻladi. 

Guli: 

• Gulini hidlansa kayfiyatni koʻtaradi; 

• Homilador ayollarda toksikozning yengil kechishida yordam beradi. 

Limonning yogʻi: 

• asabning boʻshashganida yordam beradi; 

• falajga davo boʻladi. 

Limon qobigʻi: 

– qobigʻini ogʻizda tutib turilsa, hidni ketkazadi; 

– kiyimga qoʻyilsa kuya tushishdan saqlaydi; 

– turli konditer pishiriqlar pishirishda ham foydalaniladi; 

– limon qobigʻini quritib, quruq choy idishi ichiga solinsa, choy damlaganda xushboʻy 

hid kelib turadi. 

Limon oʻsimligining barglari, novdalari, meva qobigʻidan efir moyi olinib, undan oziq-

ovqat, parfyumeriya hamda farmatsevtika sohasida ishlatiladi. Farmatsevtika sohasida 

limonning efir moyidan ayrim dori-darmonlarning taʼmini yaxshilashda foydalaniladi. 

Limon oʻsimligining barglari, novdalari, meva qobigʻidan efir moyi olinib, undan oziq-

ovqat, parfyumeriya hamda farmatsevtika sohasida ishlatiladi. Farmatsevtika sohasida 

limonning efir moyidan ayrim dori-darmonlarning taʼmini yaxshilashda foydalaniladi. 

